
դրուիլը. չի կրնար տեսնել եւ հասկնալ, 
թէ անոնք կ՚ապրին բացարձակապէս 
անվերագտնելի կորուստի մը ծոցը։ 

Բացի այս բոլորը չհասկնալէն, ան չի 
կրնար նկատել նաեւ, թէ Թուրքիացի 
Հայերն ալ սփիւռք են։ Այդ մտայնու
թեան պէտք է յիշեցնել, որ ամենայն 
հանգստութեամբ յիշուող այդ “մեր Հա
յեր”ուն ալ գրեթէ բոլորը սփիւռքեան է։ 
Չեմ գիտեր, նշելու պէտք կա՞յ, թէ եղած 
չեղածը 40-50 հազար հոգի մնացած, 
Հանրապետութեան շրջանին իրենց ապ
րած վայրերու անապահովութեան, ուս
ման անկարելիութեան, մշակութային 
ճնշումներու նման կենսական պատ
ճառներով Իսթանպուլ գաղթելու ստիպ
ուած հայերուն իսկական հայրենիքը չէ՛ 
Իսթանպուլը։ Ասկէ զատ, �0�S�r�S�xի յար
գելի խմբագրապետեր, այդ վերնագրով 
ձեր հանգստօրէն այլացուցած մարդիկը 
մեր բոլորին քոյրերը, մօրաքոյրերը, հօ
րեղբայրները, քեռկինները, քեռիներն 
են. այսինքն մեր ամենամօտ ազգական
ները։ Աւելի բացայայտ ձեւով ըսելու 
համար՝ ձեր խօսքը ըրած սփիւռքը՝ մենք 
բոլորս ենք։ 

Այսպիսի վերնագրեր դնող մարդիկ 
անկարող են նաեւ հասկնալու, թէ Ամե
րիկայի կամ Եւրոպայի մէջ ապրող Հայե
րուն մինչեւ համաձայնագրերու ստորա
գրուիլը ցուցաբերած հակազդեցութիւնը 
Թուրքիոյ դէմ չէր, այլ Հայաստանի։ Այդ 
մարդիկը չեն անդրադառնար, որ սա՝ 
Հայաստան եւ Հայաստանէն դուրս ապ
րող հայերու միջեւ գոյութիւն ունեցած 
ամենախոր տագնապն է։ Որպէս հան
րապետութեան նախագահ, Կոմիտասի 
արձանին առջեւ ծաղկեպսակ դրած օրը, 
Սերժ Սարգսեանին զգացածները այդ
քան ալ դիւրամարսելի չէին հաւանա
բար։ Այդ վերնագրերը դնողները, ըստ 
երեւոյթին, այս մասին ալ չեն մտածած։ 

Մարդ չափազանց ինքնագոհ ըլլալու 
է՝ որպէսզի ամբողջ սփիւռքը կարճ ճամ
բով ազգայնապաշտութեան, մանաւանդ 
Պահչէլիի ներկայացուցած ազգայնա
պաշտութեան մէջ բանտարկէ, առանց 
մտածելու թէ՝ ի՛նչ է սփիւռքը, ո՛վ է ան։ 
Գացէ՛ք, այցելեցէ՛ք Վանը, Տիարպէքի
րը, Գասթամոնուն, Սիվասը, Աֆիոնը, 
Անթաքիան, Պինկէօլը, Էրզրումը, Էլա
զըղը, Կարսը, Մարտինը. եւ դեռ անհա
մար քաղաքներն ու գիւղերը այցելեցէք։ 
Քալեցէ՛ք թիզ թիզ փորուած, թալանուած 
եկեղեցիներուն պարտէզներուն մէջ, քա
լեցէ՛ք ոսկորներուն վրայ։ Քալեցէ՛ք եւ 
դուք ձեզի դարձեալ հարցուցէք՝ թէ ո՞վ 
է սփիւռքը։ Եթէ ձեր ըսածին պէս՝ մտա
ծելը կողմ * ըլլալ է, մտածեցէ՛ք քիչ մը։

* Թերթին անունը՝ ����� , կը նշա­
նակէ «կողմ»։

2015 Հատուցում համախմբութիւն
Երկիր եւ Մշակոյթ կազմակերպութիւն

Հաղորդագրութիւն
հայեւթուրք համաձայնագրերու մասին

Հայաստանի եւ Թուրքիոյ հանրապետութեանց կառավարութիւնները հրապարակած են երկու համաձայնագրեր, զորս պէտք է 
ստորագրեն 2009 Հոկտեմբեր 10ին, յատկացուած՝ մէկը դիւանագիտական յարաբերութիւններու հաստատման, իսկ միւսը՝ երկու 
երկիրներու համագործակցութեան, որ սկսելու է սահմանը բանալով եւ կազմելով միջկառավարական յանձնախումբ մը. վերջի
նիս մէջ գործելու է երկու ազգերու միջեւ գոյութիւն ունեցող պատմական խնդիրները բնորոշելու եւ յանձնարարութիւններ ընելու 
սահմանուած ենթայանձնախումբ մը։ Այդ գրութիւններու բովանդակութեան ծանօթանալէ յետոյ, 2015 Հատուցում խմբակցու
թիւնը եւ Երկիր եւ Մշակոյթ կազմակերպութիւնը.

- Նկատի առնելով, որ Թուրքիան տակաւին կը մերժէ ճանչնալ եւ հատուցանել առաջին աշխարհամարտի ընթացքին Հայոց 
դէմ գործուած ցեղասպանութիւնը եւ թէ, հետեւաբար, ծրագրուած դիւանագիտական յարաբերութիւնները հաւասար գետնի 
վրայ կը դնեն երկու պետութիւններ՝ մէկը յանցապարտ եւ ուրացող, եւ միւսը՝ զոհ գացած եւ հարստահարուած ազգին մէկ մասը 
ներկայացնող,

- Նկատի առնելով, որ հարեւանութեան յարաբերութիւններու անհրաժեշտ բարելաւումը ենթարկուած է վերոյիշեալ հանգա
մանքներու դիտումնաւոր անտեսման,

- Նկատի առնելով, որ Հայոց ցեղասպանութեան հարցը՝ կիսով, ուրացող պետութեան ներկայացուցիչներէ բաղկացած միջկա
ռավարական ենթայանձնախումբի մը դատողութեան յանձնելը տեղի կրնայ տալ վերաքննական ծանր խոտորումներու, եւ կը 
հակառակի վերջին տասնամեակներուս տարբեր կառավարութիւններու, ազգային խորհրդարաններու եւ միջազգային մարմին
ներու կողմէ եղած ճանաչման յայտարարութիւններուն,

- Նկատի առնելով, թէ խնդրոյ առարկայ սահմանին գոց մնալուն միակ պատճառն է Թուրքիոյ հաստատած միակողմանի շրջա
փակումը, որուն վերացումը սակարկութեան նիւթ դարձուցած է ան,

- Յիշեցնելով, որ Հայաստանի Հանրապետութիւնը էապէս իրաւասութիւն չունի համայն հայութեան շահերուն եւ հիմնական 
իրաւունքներուն վերաբերող հարցերու մասին դիրք բռնելու, հայութիւնը մասամբ կազմուած ըլլալով Հայաստանի Հանրապե
տութեան քաղաքացիներէն, եւ մասամբ Թուրքիոյ Հայոց Ազգի ժառանգորդներէն, որոնք հիմնողներն են Մեծ Սփիւռքին,

- Վերջապէս, նկատելով որ այս նախաձեռնութիւնը ժխտելու կը ձգտի քանի մը տարիէ ի վեր Թուրքիոյ հասարակութեան մէջ 
իսկ յայտնուած հարցադրման եւ մտքերու փոխանակութեան շարժումը, առ ի վերացում պետական ժխտողականութեան եւ վե
րագնահատում քեմալական գաղափարախօսութեան.

Հետեւաբար,

1. Կը մերժեն ամբողջութեամբ յիշեալ համաձայնագրերը,

2. Կը յիշեցնեն, թէ Թուրքիոյ Հանրապետութեան որդեգրած քաղաքականութիւնը, իր հիմնադրութենէն ի վեր շարունակութիւ
նը կը հանդիսանայ ցեղասպանութեան հեղինակ Երիտասարդ Թուրքերու կառավարութեան քաղաքականութեան, յատկապէս 
Թուրքիոյ Հայոց քաղաքական իրաւունքներու վերացումով, ազգային եւ սեփական կալուածներու եւ գոյքերու գրաւումով, ըլլան 
անոնք հողային, անշարժ կամ շարժուն, վերապրողներու հպատակութենէ անկումով եւ դասուելով հայրենազրկեալներու կար
գին, մշակութային ժառանգութեան շարունակական քանդումով, որ ինքնին կը համապատասխանէ Իւնեսքոյի 2003ի Ընդհանուր 
Ժողովին սահմանած ոճիրին՝ ընդդէմ համաշխարհային մշակութային ժառանգութեան,

3. Կը յայտարարեն, թէ Թուրքիոյ կողմէ ցեղասպանութեան ճանաչումը եւ կանխակալ յանձնառութիւնը՝ թէ՛ Մեծ Սփիւռքի մէջ 
վերապրող Թուրքիոյ Հայոց Ազգը, եւ թէ միաժամանակ Հայաստանի Հանրապետութիւնը պատշաճապէս հատուցանելու , նախա
պայմանը կը հանդիսանան դիւանագիտական յարաբերութիւններու հաստատման,

4. Իրենց ձայնը կը միացնեն յիշեալ համաձայնագրերը մերժող միւս յայտարարութիւններուն, եւ կոչ կ՚ուղղեն Սփիւռքի զա
նազան հոսանքներուն, որպէս զի համաձայնութեան գետին մը գտնեն միասին, եւ տեղի ունենան Հայ Ազգին կրած վնասը հա
տուցանելու սահմանուած եռակողմանի բանակցութիւններ, ժողովուրդներու միջեւ երկարատեւ եւ իսկական խաղաղութեան 
հեռանկարով, ըստ 2015 Հատուցում խմբակցութեան 2004 Նոյեմբեր 25ի յայտարարութեան*։

Փարիզ, 2009 Հոկտեմբեր 4։

* «2015 Հատուցում խմբակցութիւնը.
[…] 4. Կը դիմէ Թուրք ժողովուրդի խղճին, որպէս զի ան վերանայի պատմութիւնը, եւ ընդունի այն դիրքը որ Հայ ժողովուր

դինն էր իր կողքին՝ դեռ վերականգնելի եղբայրութեան մը ճամբով։»

Abonnez-vous à «Nor Haratch»

Տարեկան սակեր • Prix d'abonnement pour un an

Ֆրանսա • France : 220 €
Եռամսեայ վճարում • paiement trimestriel (4 x 55 €)

Եւրոպա • Europe : 270 €
Հիւսիսային Ամերիկա եւ Գանատա՝ 270 €

Այլ երկիրներ՝ 270 €

Վճարագիրները Nor Haratch անունին
chèques à l’ordre de «Nor Haratch»

77, rue Lafayette, 75009 Paris
Դրամատնային փոխանցման համար՝

Pour les virements bancaires :
Société Générale - Paris Saint Vincent Paul

IBAN - FR76 3000 3033 2000 0205 8187 329
SWIFT SOGEFRPP

Ֆրանսայի բաժանորդներուն համար վճարումի դիւրութիւն՝  
եռամսեայ դրութեամբ

Facilité de paiement trimestriel pour les abonnés en France

ընել, քանի որ պէտք էր։ Ռիսք առինք եւ տեսանք որ կ՚արժէր։ 
Նշմարեցինք որ ընթերցող կայ թէ՛ ֆրանսերէն եւ թէ հայերէն 
գիրքերու։   Ատկէ ի վեր կը կրկնենք։ Շաբաթը գոնէ քանի մը 
անգամ  հայերէն գիրք  ուզող կ՛ըլլայ հիմա։

ՆՅ- Բաւականաչափ հայերէն գիրք կը վաճառուի՞։
ՅԳ -Պիտի զարմանաք եթէ ըսեմ, որ անցեալ տարի հայե

րէն եւ ֆրանսերէն նոյնքան գիրք վաճառուեցաւ։ Հայերէն մեծ 
թիւով մանկական եւ պատանեկան գիրքեր ծախուեցան։ Եւ 
քանի որ հոս հայերէն գիրք լոյս չի տեսներ գրեթէ, ստիպուած, 
բերել կու տանք Լիբանանէն, Սուրիայէն, Պոլիսէն, բան մը, որ 
շատ սուղի կը նստի մեզի։ Ասիկա կը բացատրէ գիրքերուն 
գինը, բայց ուրիշ բան չենք կրնար ընել մինչեւ նոր լուծում մը 
գտնուի։ 

ՆՅ - Քաղաքապետարա՞նը կը հոգայ Վաճառքին ծախսերը։
ՅԳ - Ֆրանսայի մէջ Հայաստանի տարուան առթիւ օժան

դակութիւններ ստացանք։ Այլապէս, ծախսը Մշակութային 
Տունը կը հոգայ, իրն է նաեւ ամբողջ պատասխանատւութիւ
նը։ Քաղաքապետարանը նիւթական մասնակցութիւն կը բերէ 
նամանաւանդ սրահ տրամադրելով։ Այդ առթիւ կը կազմա
կերպենք նաեւ դասախօսական երեկոներ եւ ցուցահանդէս։ 

ՆՅ - Դեկտեմբերը կը մօտենայ։ Ի՞նչ է այս տարուան ծրա
գիրը։

ՅԳ - Ամէն տարի պատիւ կուտանք նիւթի մը։ Այս տարուան 
ցուցահանդէսը պիտի նուիրուի Սամուէլեան գրատան։ 

ՆՅ - Քիչ առաջ ակնարկեցիք գրադարանային վերակազմա
ւորման աշխատանքի մը։ Ի՞նչ նպատակով կ՚ուզէք ունենալ 
գրադարան։ Եւ ի՞նչպիսի գիրքեր ունիք։

ՅԳ - Կ՛ուզենք ընթերցարան ունենալ եւ գիրք փոխ տալ 
ընթերցասէր հասարակութեան։ Այս առթիւ կոչ կ՚ուղղեմ բո
լոր անոնց, որոնք ունին հայերէն գիրք ու չեն օգտագործեր 
կամ չեն փափաքիր պահել իրենց մօտ։ Բերէք մեզի, մեր 
գրադարանը։ Երկու տարիէ ի վեր պատասխանատու մըն 
ալ ունինք, ու կազմակերպուած ենք այլեւս։ Գրադարանը 
միշտ բաց է, ով որ ուզէ կրնայ գալ ու կարդալ կամ աշխա
տիլ։ Ալֆորվիլի քաղաքային գրադարանին համակարգչա
յին ցանցին մէջ պիտի ներգրաւուի մեր գիրքերու ցանկը եւ 
համագործակցող երեք քաղաքներ՝ Ալֆորվիլ, Քրէթէյ, Լիմէյ 
Պրէվան, պիտի կարենան օգտուիլ մեր ցանկէն։ Կարգ մը ար
ժէքաւոր գիրքեր հարկաւ դուրս պիտի չելլեն գրադարանէն, 
բայց փափաքողին տրամադրութեան տակ պիտի ըլլան։ 

ՆՅ - 40 տարուան ընթացքին մեծ յառաջդիմութիւն արձա
նագրած է Ալֆորվիլի Հայ Մշակութային Տունը։ Նոր ծրագիր
ներ ունի՞ք։

ՅԳ -Այո, նոր հողամաս մը գնեցինք մեր թաղին մէջ տասն
հինգ տարուան պարտքով։ Մեր տունը ա՛լ փոքր կու գայ 
մեզի։ 

ՆՅ - Ի՞նչպէս կը սահմանէք ձեր  աշխատանքը։
ՅԳ - Հոս տուն մըն է. վայր մըն է դիմադրութեան, ուր կա

րելի պիտի ըլլայ ոչ հայ չըլլալը։ Այս տունը օճախ մըն է, ուր 
կու գայ երախան որ ինքզինք չմոռնայ։ Ներկան ապրի, ապա
գային մտածէ։ Ես կը հաւատամ դիմադրութեան։

Կը կարծեմ որ Տան յաջողութիւնը կը կայանայ մեր նպա
տակներուն հանդէպ ունեցած մեր խստապահանջութեան 
մէջ։  Հիմնադիրներուն ոգին փոխանցուած է մեզի։ Մենք 
պահած ենք այդ ոգին։ 

ՆՅ - Կը մաղթեմ որ ձեր յաջորդները գործեն նոյն ոգիով, 
որպէսզի յաջողութիւնը հասցնեն բարձր կատարներու։ Շնոր
հակալութիւն։

(շար. 9րդ էջէն)

Նոր Յառաջի ծանուցումներու սակերը

Մկրտութիւն՝ 30 եւրօ
Ամուսնութիւն՝ 30 եւրօ

Մահազդ՝ 30 եւրօ
Հոգեհանգիստ՝ 20 եւրօ

Առեւտրական ծանուցումներ

Առեւտրական ծանուցումներու սակը 
կ՚որոշուի ըստ ծաւալին ու յաճախա­

կանութեան: 
Կապուիլ քարտուղարութեան՝ յաւելեալ 

տեղեկութիւններու համար։ 

Մեր բաժանորդներուն 
Ուշադրութեան

Ներկայիս Նոր Յառաջ լոյս կը 
տեսնէ շաբաթը երկու անգամ մինչեւ 
Commission Paritaire-ի թիւին ստացու­
մը. անկէ ետք, կը դառնայ ամենօրեայ։ 

Տարուան մը համար բաժանորդա­
գրուող մեր ընթերցողներուն բաժա­
նորդագրութիւնը պիտի սկսի Յունուար 
2010-էն, առաջին երկու ամիսները ան­
վճար ստացած պիտի ըլլան։

հարցազրոյՑ ալֆորվիլի ՀԱՅ մշակոյթի 
տան տնօրէնուհիին հետ


